
Annotatsiya Ushbu maqolada O’zbekistonda ommaviy sportni yanada 

rivojlantirish kontseptsiyasi shuningdek, konsepsiya doirasida maktabgacha ta'lim 

muassasalaridan boshlab jismoniy tarbiyaning innovatsion usullarini takomillashtirish 

tog’risida ma’lumotlar keltirilgan. 

Kalit so‘zlar:  Ommaviy sport, sog‘lom turmush, aholi, iqtidorli sportchilar, 

jismoniy tarbiya, jismoniy, dolzarb vazifalar, ommaviy sport, sport tadbirlari, 

ommaviy axborot vositalari, kontseptsiya, evolutsiya, menejment, lidership, umid 

niholllari , universiada, kadrlar tayyorlash. 

Kirish. Mamlakatimizda sog‘lom turmush tarzini targ‘ib etish, aholi, shuningdek, 

o‘sib kelayotgan yosh avlodni jismoniy tarbiya va ommaviy sportga keng jalb etishga 

alohida e’tibor qaratilmoqda. Bu aholi salomatligini, qolaversa, yoshlarning kuch va 

imkoniyatlariga bo‘lgan ishonchini mustahkamlashda muhim ahamiyat kasb etadi. 

Yurtimizda amalga oshirilayotgan yoshlar orasidan iqtidorli sportchilarni saralash 

ishlarini tizimli tashkil etish, jismoniy tarbiya va ommaviy sportni yanada 

rivojlantirishga yo‘naltirilgan keng ko‘lamli ishlar bugun o‘z samarasini bermoqda. 

Buni O‘zbekiston yoshlarining Olimpiya o‘yinlari, Jahon chempionatlari, Osiyo 

o‘yinlari va chempionatlari, xalqaro musobaqalarda erishayotgan yuksak natijalari 

misolida ko‘rish mumkin. 

Tadqiqot maqsadi. Shuningdek Prezidentning 11.04.2022 yildagi 

“Mahallalarda yoshlarni ommaviy sportga jalb qilishni yangi bosqichga olib 

chiqish chora-tadbirlari toʻgʻrisida”gi PQ-201-son qarori qabul qilindi. 

Quyidagilar ommaviy sportni rivojlantirishning asosiy yoʻnalishlari etib 

belgilandi: 

 mahallalarda yoshlarning ommaviy sport bilan shugʻullanishlari uchun 

moddiy-teхnik bazani mustahkamlash va sport inshootlarini zamonaviy sport jihozlari 

bilan ta’minlash, shuningdek, imkoniyati cheklangan yoshlar uchun tegishli sport 

infratuzilmasini yaratish; 

 aholining keng qatlamlari, ayniqsa, yoshlar oʻrtasida sogʻlom turmush 

tarzini shakllantirish, ular oʻrtasida ommaviy sport musobaqalarini tashkil etish orqali 

yoshlarning ommaviy sportdagi ulushini oshirish; 

 ommaviy sport bilan muntazam shugʻullanuvchi oilalarga mahallalar va 

istirohat bogʻlarida sharoit yaratish va oilaviy sportni ragʻbatlantirish meхanizmlarini 

joriy etish; 

 ommaviy sport tadbirlari davomida oʻquvchilari gʻolib va sovrindor boʻlgan 

umumiy oʻrta ta’lim maktablarining jismoniy tarbiya fani oʻqituvchilari va sport-ta’lim 

muassasalarining trenerlari mehnatini munosib ragʻbatlantirishva ularning faoliyat olib 

borishi uchun sharoit yaratish. 

 Prezidentimizning 2020 yil 30 oktyabrdagi “Sog‘lom turmush tarzini keng tatbiq 

etish va ommaviy sportni yanada rivojlantirish chora-tadbirlari to‘g‘risida” gi farmoni 

va O‘zbekistonda Respublikasi Vazirlar Mahkamasining 2019 yil 13-fevraldagi “2019-

2023 yillar davrida O‘zbekiston Respublikasida jismoniy tarbiya va ommaviy sportni 

rivojlantirish konsepsiyasini tasdiqlash to‘g‘risida” gi, 2021 yil 5 noyabrdagi “Yurish, 

yugurish, mini-futbol, badminton, stritbol va “Workout” sport turlarini yanada 

rivojlantirish chora-tadbirlari to‘g‘risida” gi qarorlari mamlakatimizda jismoniy tarbiya 

va ommaviy sportning rivojida muhim ahamiyatga ega bo‘ldi. 

Respublikamizda jahon andozalariga mos muhtasham ochiq va yopiq sport 

inshootlarining barpo etilgani o‘quvchi va talaba-yoshlar o‘rtasida ommaviy sport 

musobaqalarini yanada ommalashtirishga qo‘l keldi. Jumladan yoshlar o‘rtasida uch 

tizimli ya’ni "Umid nihollari", "Barkamol avlod" va “Universiada” sport o‘yinlarini 

o‘tkazish an’anaga aylandi. Bu ommaviy sport musobaqalari yoshlarning ijtimoiy 

faolligini oshirishda o‘ziga xos mahorat maktabiga aylandi. 

Mamlakatimizda ommaviy sportning inson va oila hayotidagi muhim ahamiyati, 

jismoniy va ma’naviy sog‘lomlikning asosi ekanini targ‘ib qilish, yoshlarni zararli 

odatlardan asrash, ularga o‘z qobiliyat va iste’dodlarini ro‘yobga chiqarishlari uchun 

zarur sharoit yaratish, ular orasidan iqtidorli sportchilarni izlab topish hamda maqsadli 

tayyorlash tizimini takomillashtirish bugungi kunda muhim va dolzarb vazifa sifatida 

belgilandi. 

Tadqiqotni tashkil qilish maqsadi.  Shuningdek, konsepsiya doirasida 

maktabgacha ta'lim muassasalaridan boshlab jismoniy tarbiyaning innovatsion usullari 

takomillashtiriladi. 

O‘zbekiston davlat jismoniy tarbiya va sport universitetiga talabalarni tanlashda 

ularning trenerlik kasbida ishlash ishtiyoqiga e'tibor beriladi 

Jismoniy tarbiya sohasidagi kadrlar Sport Management (sportni boshqarish), 

Sport Leadership (sportga rahbarlik qilish), Sport Administration (sport 

ma'muriyatchiligi) yo‘nalishlari bo‘yicha tajriba orttiradi. 

SPORTSUZ axborot portali hamda iSPORT sport ilovasi yaratiladi. 

Sportchilar faoliyatini ro‘yxatga olish va hisobga olish bo‘yicha – “Skm-

sporsmen”, trenerlarni ma'lumot bazasini ta'minlash bo‘yicha – “Skm-trener” va 

respublikaning jismoniy tarbiya-sog‘lomlashtirish va sport inshootlarini 

pasportlashtirishni ta'minlash bo‘yicha – “Skm-sportinshoot” axborot tizimlari tashkil 

etiladi. 

Tadqiqot natijalari.  Hujjat bilan Mahallalarda yoshlar oʻrtasida ommaviy 

sportni yanada rivojlantirish boʻyicha chora-tadbirlar dasturi tasdiqlandi. 

2022 yildan boshlab har yili an’anaviy tarzda 30 iyun - Oʻzbekiston Respublikasi 

yoshlari kuni hamda dekabr oyida oʻtkaziladigan "Yoshlar forumi" doirasida sportning 

futbol, mini-futbol, voleybol, еngil atletika, shaхmat, shashka, stol tennisi, stritbol, 

vorkaut turlari boʻyicha besh bosqichli ommaviy sport musobaqalarini oʻtkazish tizimi 

joriy etiladi: 

 birinchi bosqichda - koʻchalararo mahalla musobaqalari; 

 ikkinchi bosqichda - mahallalararo sektor musobaqalari; 

 uchinchi bosqichda - sektor musobaqalarida gʻolib boʻlgan mahalla 

jamoalari oʻrtasida tuman (shahar) musobaqalari; 

 toʻrtinchi bosqichda - tuman (shahar) musobaqalari gʻolib mahalla jamoalari 

oʻrtasida viloyat musobaqalari; 

 beshinchi bosqichda - viloyat musobaqalarida gʻolib boʻlgan mahalla 

jamoalari oʻrtasida respublika (final) musobaqalari. 

2023 yil 1 martdan boshlab olimpiya, noolimpiya va milliy sport turlari boʻyicha 

uch bosqichli umumrespublika sport musobaqalari oʻtkaziladi  

Yuqorida koʻrsatilgan musobaqalar davomida gʻoliblarni tayyorlagan 

maktablarning jismoniy tarbiya fani oʻqituvchilari va sport-ta’lim muassasalarining 

trenerlari malaka attestatsiyasiga jalb etilmaydi va ularga quyidagi malaka toifalari 

toʻgʻridan-toʻgʻri beriladi: 

 tuman (shahar) bosqichi musobaqalarida gʻolib va sovrindorlarni 

tayyorlagani uchun - ikkinchi malaka toifasi; 

 viloyat bosqichi musobaqalarida gʻolib va sovrindorlarni tayyorlagani uchun 

- birinchi malaka toifasi; 

 respublika (final) bosqichida gʻolib va sovrindorlarni tayyorlagani uchun - 

oliy malaka toifasi qaror bilan Konsepsiyani amalga oshirish chora-tadbirlar dasturi 

tasdiqlandi. Dastur doirasida “Jismoniy tarbiya va sport” ixtisoslashtirilgan nashriyot 

markazi tashkil etiladi. 

Fuqarolar o‘z turar joylariga yaqinda joylashgan obektlarning (ta'lim, tibbiyot, 

sport va dam olish muassasalari) jismoniy tarbiya-sog‘lomlashtirish inshootlaridan 

foydalanishini ta'minlash yo‘li bilan ularning jismoniy faolligi oshiriladi. 

Xulosa. Xulosa qismida aytish joizki, ushbu kontseptsiya asosan fuqarolar, 

hukumat muassisalarining, shaxsiy mulkchilik va xususiy firmalar, ommaviy sportga 

qiziquvchi navlarga yoʻnalib olib borish orqali bajarilishi kerak. Ommaviy sportni 

yanada rivojlantirish kontseptsiyasi yoshlar va oliygoh oʻquvchilar, jismoniy faolligi 

yoʻqolanlar, kasallarning davolashlarida oʻrnatishlar bilan bogʻliq tadbirlarni oʻtkazish 

orqali amalga oshirilishi mumkin. Bu kontseptsiya sport faoliyatini oʻz mavzusida 

koʻplab yonlardan ragʻbatlantirishga xizmat qiladi va ommaviy hayotimizni sifatliroq 

qilishga yordam beradi. 

